Invitasjon til informasjonsmøte. 

Det blir informasjonsmøte om Terra-saka onsdag 19.des. 

Kl. 16.00 Rådhuset i Svelgen 
Kl. 19.30 Bremangerhallen/Hauge skule 

Til innbyggarane i Bremanger kommune

Vi har vore i gjennom ein kaotisk periode for kommunen med mykje medieomtale grunna vårt engasjement i Terra.

Det har skapt mykje frustrasjon og usikkerheit for alle berørte, det gjeld både innbyggarar, ansatte i kommunen og politikarar. Mykje tid og ressursar er sett inn for å få oversikt over situasjonen, men kompleksiteten  og konkurs har gjort at arbeidet har teke lenger tid enn rekna med.

I perioden skulle det heilt sikkert vore informert meir ut til alle, det må vi beklage ikkje er blitt. Det har vore så mykje usikkerheit og varierande tal at det truleg ville skapt ennå meir frustrasjon. 

Vi har sett saman informasjon i dette heftet med fakta så langt og håpar det kan gje svar på nokre av dine spørsmål. Det viktigaste hadde sjølvsagt vore å kunne gje svar for verknadane i åra framover. Dette er det ingen som har oversikt pr i dag. Det blir mange faktorar som kjem til å spele inn som vi dessverre har lita styring over sjølve.

Vi har eit felles mål om at Bremanger fortsett skal vere ei god kommune å bu i. 
Med helsing

Bremanger kommune

Kåre Olav Svarstad

-ordførar
Invitasjon til informasjonsmøte

Det blir informasjonsmøte om Terra-saka onsdag 19.desember


Kl 16.00
Rådhuset Svelgen


Kl 19.30
Bremangerhallen Hauge
Informasjon om Bremanger kommune sitt engasjement i Terra

1. INNLEIING

Bremanger kommune har sidan 2001 brukt framtidige kraftinntekter som garanti for kjøp av obligasjonsfond. Verdipapirkursane har gått opp og ned fram til i dag, noko som også er naturleg når ein har 10 års perspektiv på plasseringar i verdipapirmarknaden.

Det starta i 2000/2001 etter at lav kraftpris og høg innkjøpspris på konsesjonskraft gjorde at ein ville forsøke å få ekstra årlege avkastningar.

Det var Sparebanken Flora/Bremanger som sette kommunen i kontakt med Terra som tilbydde ordningar med meiravkastning og sal av konsesjonskraft over 10 års avtalar. Dette har gått igjen i alle 8 kommunane som no er i fokus. Sparebanken er for dei fleste den lokale banken med stor truverde og lokal tilhøyrigheit. Dette ”utnytta” Terra ved å presentere sine produkt som ein del av sparebanksystemet og fokuserte på at det var like trygt som den lokale banken. 

Dette skal sjølvsagt ikkje unnskylde  politikarar og administrasjon for ikkje å stille kritiske spørsmål, men her har rådgjevarar frå Terra misbrukt tillit og har  fungert som ”finansakrobatar” slik vi ser det i ettertid. 

2. POLITISKE VEDTAK
Dette er dei politiske vedtak som ligg til grunn for plassering i verdipapirmarknaden.

PLAN OG UTVIKLINGSUTVALET   03.04.2001

Sak: Konsesjonskraft

Frå saksutgreiinga:

Terra Fonds (vår forvaltar) har no gjeve kommunen eit tilbod om å selje vår konsesjonskraft på langsiktig kontrakt (opp til 10 år) og ”mekle” salssummen i verdipapirmarkedet for å auke avkastninga/fortenesta på konsesjonskrafta.

Etter administrasjonssjefen si vurdering ser dette ut til å vere eit opplegg som vil auke inntekta til Bremanger kommune frå konsesjonskrafta.

Å selje krafta på langsiktig kontrakt kan vi truleg gjere sjølv også, men plassere ”utbytte” i verdipapirmarknaden kan vi ikkje.

Ein skal likevel vere oppmerksam på at det alltid er ein risiko å vere i verdipapirmarknaden. Det kan likevel gjerast visse grep/legge visse føresetnader for å redusere risikoen.

Slik  det går fram av Terra Fonds sitt framlegg vil risikoen kunne reduserast og forutsigbarheita for kommunen si avkastning/gevinst vil verte rimeleg god.

Vedtak: 

1. Bremanger kommune inngår samarbeid med Terra Fonds ASA for restrukturering av konsesjonskraft.

2. Ordførar/administrasjonssjef får fullmakt til å inngå kraftavtaler og SWAP-avtale.

KOMMUNESTYRET  16.12.2004
Sak: Restrukturering av Heimfallsmidlar, Eigedomsavgift og husleigeinntekter

Frå saksutgreiinga:

Den finansielle risikoen kommunen tek vedk. desse restruktureringane er dei same som ein i dag har på konsesjonskraftinntektene. Plassering av midlar vil bli i ulike renteberande instrument og ikkje i aksjar eller andre eigenkapitalinstrument.. Alle plasseringar er gjort slik finansreglementet krev.

Ein vurderer det slik at dei økonomiske resultata av restruktureringa av kraftinntekter er så bra at ein ønskjer og utvide ordninga til og å gjelde heimfall, reine husleigeinntekter og ein mindre del av eigedomsskatt knytt til kraftproduksjon.

Terra Securities ASA er Bremanger kommune sin samarbeidspartnar innan finans. Dei vil stå føre denne restruktureringa. Terra vil i kommunestyret den 16.12 greie ut om dette.

Forventa avkastning:



  kr  500.000  
pr år.

Kommunal- og regional departementet har i brev til Vik kommune godkjent bruk av denne ordninga som ein del av ein modell for restrukturering av konsesjonskraft.

Risiko ved ordninga

Plassering av kapital medfører alltid risiko for heilt eller delvis tap av hovudstol. Ein tilrår at den frigjorte noverdi berre vert plassert i renteberande verdipapir med lav risiko. Kapitalen vil bli plassert innanfor dei rammer som er trekt opp i kommunen sin finansielle strategi.

Honorar

Terra investerar mottekne midlar på vegne av kommunen i ein obligasjon som har same forfallstruktur som kommunen sin bruk av midlar. Obligasjonen vert knytt opp mot inntil 125 underliggande obligasjonar som alle er innanfor finansreglementet til kommunen. Konstruksjonen av obligasjonen gjer at kommunen ikkje treng ein aktiv forvaltning av den frigjorte noverdi og dermed vert det heller ikkje nokon årleg forvaltningshonorar.

Ved val av CLN som plasseringsform vil Terra vere kalkulasjonsagent og oppfølgjar på vegne av kommunen. Denne tenesta er kostnadsfri.

Vedtak: (samrøystes)

1. Administrasjonssjefen får fullmakt til å inngå avtale om finansiell restrukturering av heimfallsmidlane nok 3.065.000, husleigeinntekter nok 1.500.000 og eigedomsskatt frå kraftverk på inntil nok 5.375.393.

2. Løpetid på restruktureringa av desse inntektskjeldene er 10 år

3. Ein føreset at det frigjorte beløp vert plassert i renteberande verdipapir og bankinnskot med børsavkastning

4. Årleg meiravkastning kan disponerast fritt innanfor kommunen si verksemd.

KOMMUNESTYRET   08.03.2005

Sak: Restrukturering av Eigedomsavgift knytta til kraftverk

Stort sett same saksutgreiing som i 2004

Forventa avkastning:



  kr  650.000  
pr år.

Vedtak: (samrøystes)

1. Administrasjonssjefen får fullmakt til å inngå avtale om finansiell restrukturering av eigedomsavgifta knytta til kraftverk på inntil nok 6.200.000.

2. Løpetid på restruktureringa av desse inntektskjeldene er 10 år

3. Ein føreset at det frigjorte beløp vert plassert i renteberande verdipapir og bankinnskot med børsavkastning

4. Årleg meiravkastning kan disponerast fritt innanfor kommunen si verksemd
3. FINANSREGLEMENT

Reglement for finansforvaltning  er ein del av økonomireglementet som vart vedteke av kommunestyre i desember 2002.

Dette reglement  skal være bestemmande for finansforvaltninga i Bremanger kommune.

UTDRAG FRÅ REGLEMENT FOR FINANSFORVALTNING

1. Overordna finansiell strategi

Hovudmålsetjinga for Bremanger kommune sin finansforvaltning er at den skal sikre ein stabil finansiering av kommunen sin virksomheit. Herunder skal det primære mål vere å sikre at kommunen til einkvar tid er likvid og lite eksponert for risiko.

Ved forvaltning av kommunen sin finansportefølje skal einkvar form for kredittrisiko og likviditetsrisiko knytt til plasseringa avgrensast.

Kommunen skal ha ein varigheit for netto finansportefølje på mellom 0 og 4 år.

Innanfor grensa for maksimal og minimal varigheit skal finansporteføljen til ein kvar tid søkje å tilpasse den forventa renteutvikling.

2. Generelle retningslinjer for samansetjing av finansporteføljen

Kravet til avkastning må vegast opp mot den risikoen ein er viljug til å ta. For Bremanger kommune er kravet lav risiko viktigare enn ynskje om høg avkastning.

Finansportefølja skal difor setjast saman på ein måte som avgrensast kommunen sin likviditetsrisiko til eit minimum. Dette inneber at ein generelt held ein låg varigheit på plasseringane av kommunen sine midlar og fordeler låneportefølja på ein måte som avgrensar refinansieringsrisikoen.
Alle plasseringar og alle låneopptak skal gjerast i norske kroner.

3. Fullmakt

Innanfor dei generelle retningsliner som fylgje av dette dokument vert fylgjande fullmakt delegert til administrasjonssjefen eller den administrasjonssjefen utpeikar:

a. Gjennomføre opptak av lån kor vedtaket om lån er gjort av kommunestyret

b. Gjennomføre refinansiering av eksisterande lån, innanfor dei avgrensingar som fylgjer  om avdragstid og lånevilkår

c. Godkjenne nye rentebetingelsar på forfalne lån

d. Ha ansvaret for den løpande forvaltninga av kommunen sin likvide midlar

e. Inngå naudsynt avtale om ekstern bistand til naudsynt styrking av kommunen sin finanskompetanse

f. Inngå avtale om bruk av rentesikringsinstrument innanfor dei avgrensingar som fylgjer av reglementet.

4. Kvalitetssikring

Føreskrifta set som krav at uavhengig kompetanse skal vurdere rutinane som er etablert og det reglement som er utarbeid for finansforvaltninga. Denne oppgåva blir lagt til revisor.

5. Rapporteringsrutiner

Finansutvalet skal ha rapportering minimum ein gong i året

4. KVA ER INVESTERT

Kommunen er eigar av følgjande obligasjonar:

Obligasjon CDO Libretto  2006 - 2015

kr   96.837.238

Obligasjon CDO Banque AIG  2007 – 2017

kr 170.000.000

Obligasjon AIO  Hjartdal&Gransherad sp.bank
kr   48.000.000

Obligasjon BMA Kragerø Sparebank

kr   54.400.000

Kva som er den reelle verdien av desse obligasjonane i dag veit ein ikkje før eit eventuelt sal.  Etter 10 år skal ein i utgangspunktet få refundert investert kapital pluss avkastning undervegs.

Det er dei to første obligasjonane det knyter seg størst usikkerheit til. Det er antyda kurstap på  30 – 35 prosent. Det er stilt spørsmål om desse obligasjonane stettar krava i kommunelova og krava i finansreglementet.  Dette spørsmålet blir avklara av fylkesmann/departement.

Dei to siste obligasjonane er plassert i  to sparebankar og skal ikkje ha noko risiko. Dei har fortida eit kurstap, men vil ved utløp av periode tilbakebetalast med pålydande.

5. KVEN GJER KVA

Bremanger kommune

Bremanger kommune har gjennomgått arkiv og oversendt all dokumentasjon som finst angjeldande Terra. Det er store dokumentmengder som blir systematisert og sortert etter dato. Dette er viktig dokumentasjon for å få fullstendig oversikt, ha dokumentasjon for eventuelle rettssaker og dokumentasjon når vi skal gå gjennom dei interne rutinane i eigen kommune.  

Vi er nesten dagleg kontakt med rådgjevarteamet og får informasjon om status og strategi for vegen vidare.

Kredittilsynet

Kredittilsynet har granska Terra-saka på bakgrunn av det som skjedd i nordlandskommunane og som viser seg går igjen i dei siste 4 kommunane.

I brev til Terra Securities skriv dei mellom anna:

”Kredittilsynet mener at forholdene er så alvorlege at det er nødvendig å trekke tilbake samtlige tillatelser til å yte investeringstjenester som Terra Securities ASA har. Dette innebærer at tilbakekallet vil omfatte tillatelsene gitt i brev datert 9.mars 1998, og som er videreført og utvidet med tjenesten investeringsrådgivning ved ikrafttreden av ny verdipapirhandellov 1.november 2007.”
Terra Securities konkurs

Terra Securities melde opphøyr 28.november. Skifteretten har oppnemnd  som bustyrar 

Jon Erling Skjønnshammer og  kommunane har representant i bustyret.

Bustyre vil få avklart  kva som har skjedd, blant anna  om det føreligg straffbare eller erstatningsbetinga forhold i tilknytning til virksomheita i selskapet. 

Terra Securities  har i si oppbudsbegjæring antyda eit potensielt erstatningskrav frå norske kommunar på 800-1000 millionar  kroner  eller meir.

Fylkesmannen føretek lovlegkontroll

Fylkesmannen gjennomfører lovlegkontroll av finansinvesteringane i Bremanger og Vik. Lovlegkontrollen skjer etter oppmoding frå Kommunal- og regionaldepartementet. 

I kvar kommune skal kommunestyret gje reglar for finansforvaltninga i kommunen, og sjå til at det er etablert gode rutinar for å vurdere og handtere finansiell risiko. Kommunestyret skal deretter la uavhengig kompetanse vurdere rutinane og reglementet for finansforvaltninga. 

    

Departementet har bede Fylkesmannen kontrollere finansforvaltningsreglementet i desse to kommunane, og departementet har også bede Fylkesmannen vurdere om dei avtalane som er inngått, er i tråd med reglementet. 

I arbeidet med å vurdere den finansielle risikoen i avtalen vil det bli brukt ekstern kompetanse. Det skjer i samarbeid med fylkesmannsembeta i Nordland og Rogaland.

Økonomiske rådgjevarar

Alle dei åtte kommunane som er råka av Terra brukar dei same økonomiske rådgjevarane.

Pareto Securities koordinerer og hentar inn den spesialkompetanse som trengs. Dei vil lage ein fullstendig status for kvar kommune,  få på plass verdivurderingar og deretter gi råd om vegen vidare for kvar kommune og kvart produkt som er i porteføljen. Dei har allereie råda kommunane å selje dei obligasjonar som er mest tapsutsette med begrunnelse i økonomiske og juridiske vurderingar. Formannskapet i Bremanger handsama denne tilrådinga og tilrår sal etter endeleg vedtak i kommunestyret. Dei økonomiske rådgjevarane vil finne det mest optimale tidspunkt som gjev minst muleg tap.

Juridiske rådgjevarar

Alle 8 kommunane har engasjert advokatfirmaet Lund & Co. Advokatane vil sikre seg dokumentasjon og bevis for kva som har skjedd. Dei vil rådgi kommunane om rettslige vegar ut. Vi veit det vil blir reist søksmål mot styret i Terra Securities, mot eigarane og mot ansatte. I samarbeid med Kredittilsynet er også  Økokrim informert om dei funn som er gjort.

Sidan det kan bli rettsleg etterspel av Terra-saka er det avgrensing på opplysningar vi kan gje ut.

5. FRAMTID

Fylkesmannen reknar med å kunne orientere Bremanger og Vik om dei førebelse konklusjonane etter lovlegkontrollen før jul. Begge kommunane er kalla inn til møte 18. desember. Fylkesmannen ynskjer å møte dei to kommunane for å orientere munnleg om lovlegkontrollen og dei førebelse konklusjonane. I møtet med kvar av kommunane vil Bremanger og Vik få høve til å gje sine tilbakemeldingar, før Fylkesmannen avsluttar saka. 

    

Kommunelova seier at kommunane skal forvalte sine midlar slik at dei kan oppnå ein tilfredsstillande avkastning, men utan det gir vesentleg finansiell risiko for kommunen. Fylkesmannen har ikkje i oppgåve å vurdere dei finansielle plasseringane som kommunen gjer. I samband med lovlegkontrollen har Fylkesmannen i Sogn og Fjordane difor valt å bruke ekstern kompetanse til å vurdere den finansielle risikoen som kommunane har teke. Det er Kommunalbanken som gjer denne vurderinga for Fylkesmannen

Fylkesmannen sitt vedtak blir avgjerande for kva vi må foreta oss. 

· Det kan bli bestemt at vi må ta verditap inn i rekneskapen

· Det kan bli bestemt at vi må innløyse/selje obligasjonar som ikkje held seg innanfor kommunelova sine bestemmelsar

Korleis dette vil slå ut i framtidige budsjett er for tidleg å ha noko formeining om.

Våre juridiske rådgjevarar vil arrangere møte med Kommunanes sentralforbund og vil i samarbeid med Kommunal og regionaldepartementet få til ordningar som kommunane kan leve med.

Bremanger kommune sine inntekter frå eigedomsskatt, kraftsal, heimfall, utbytte SFE og konsesjonsavgift

Som grafen viser har inntektene dobla seg sidan 2001 og fram til det som er budsjettert for 2008. 

I 2008 er det teke inn eit ekstraordinært utbytte i SFE på 4,7 mill. kroner i budsjettet. 

Det er også ein opsjon i gjeldande kraftavtale som frå 2008 vil gje oss ekstra inntekter for kraftsal, beløpet er ikkje endeleg avklara.

Pressemeldingar utsendt frå Bremanger kommune

 i 

Terra-saka.

Gruppeleiarane i kommunestyret har i møte laurdag 24.11.2007 drøfta  forholda rundt Bremanger kommune sitt engasjement med obligasjonar i Terra. Det er einigheit om at:

Vi skal ha full fokus på å få oversikt over heile vårt engasjement mot Terra. Det viktigaste vil være å få avklart sikkerheita for eventuelle framtidige tap.

Det må presiserast at vi til no ikkje har  tapt pengar, men at det dreiar seg om verdinedgang på obligasjonar grunna svingingar i marknaden.

Bremanger kommune har engasjert både økonomisk og juridisk ekspertise. 

Vidare veit vi at:

· Fylkesmannen føretek lovlegkontroll av våre vedtak og om 

finansreglementet er følgt.

· Fylkesmannen vil få vurdert den finansielle risikoen i avtalane.

· Kreditt-tilsynet granskar Terra.

 Etter dette må fokus rettast mot å sikre verdiane på best muleg måte. Dette vil skje i tett dialog med dei andre kommunane som har same type obligasjonar som vi har. 

Kåre Olav Svarstad

-ordførar

PRESSEMELDING 

FRÅ

 BREMANGER KOMMUNE

Vi vil sikre kommunen sine interesser

Bremanger kommune har sidan 2001 investert framtidige kraftinntekter gjennom Terra Securities. Dette har skjedd på bakgrunn av orienteringar og råd frå Terra, der også forventa resultat og risiko er blitt vist. Kommunen er blitt førespegla låg risiko og årleg meiravkastning. Terra har heile tida uttrykt at plasseringane var innanfor rammene i gjeldande lovverk og kommunen sitt reglement. 

Beløpet som er plassert i amerikansk obligasjon har hatt eit  kurstap, men det er  ikkje knytt  garantiklausular til plasseringa slik det gjer for 4 kommunar i Nordland.  Bremanger kommune har eit anna og betre produkt enn Nordlandskommunane, ifølge Terra. Vi ønskjer å kvalitetssikre dette og har difor engasjert finansiell- og juridisk rådgjevar gjennom Wassum Investment Consulting og advokatfirmaet Thommesen i Bergen. 

Rådgjevarane arbeider no med å avklare situasjonen for kommunen sin investering. Kommunen avventar råd og vurderingar. Vi ber om forståing for at saka er komplisert og at vi gjer vårt beste i samarbeid med rådgjevarane. Vi arbeider for å sikre kommunen sine interesser best mogleg og håpar at vi skal kome ut av dette utan tap.

Ordførar vil på vegne av kommunen sterkt beklage den usikre situasjonen som har oppstått. Kommunen har nytta sin mangeårige samarbeidspartnar Terra, som vi over tid har bygd et tillitsforhold til. Vi ser no at denne tilliten er grovt misbrukt. Ordførar - på vegne av kommunestyret -  vil overfor innbyggarane i kommunen beklage at vi har latt oss føre bak lyset på denne måten.

Svelgen 25. november 2007
Kåre Olav  Svarstad                                                                                                      Ordførar
Pressemelding, 28.november 2007 

 8 kommunar vil finne ei løysing
Vi arbeidar på spreng saman med våre rådgjevarar for så raskt som mogeleg å få samordna dei 8 kommunane.
Vi konstaterer at nordlandskommunane ifølgje Kredittilsynet har vore utsett for alvorlege og systematiske overtredingar på god forretningsskikk, noko som dessverre samsvarar med funn og i våre kommunar. 

Vi har med stor interesse registrert Sparebankforeningens invitasjon til dialog om ei mogleg løysing. Vi ser fram til ein slik dialog, som kan føre til ei løysing. Vi har tillitt til at våre sparebankar vil bidra til det. 



Kåre Olav Svarstad, ordførar i Bremanger kommune 
Petter Steen, ordførar i Haugesund kommune 
Odd Omland, ordførar i Kvinesdal kommune 
Marta Halset, ordførar i Vik kommune
Pressemelding frå Bremanger kommune

         30.11.2007

ANSVAR I TERRA-SAK BREMANGER

Media har fredag 30.11. mykje fokus på manglande vedtak, dokument og rekneskapsføring i forbindelse med vårt Terra-engasjement.

Manglande vedtak: Det er politiske vedtak frå formannskap i 2001, kommunestyre i 2004 og 2005.    Det er politisk vedteke økonomireglement frå 2002 som inneheld finansreglement med fullmakter til administrasjonssjefen innan finansforvaltning.

Manglande dokument:  Bremanger kommune sin økonomisjef fikk skryt for veldig bra og systematisk dokumentasjon som er overlevert dei som granskar Terra-saka for oss.

Manglande rekneskapsføring: Alle kontantstraumar knytta til obligasjonane er bokført i rekneskapane sidan 2001.

Fylkesmannen har starta arbeidet med lovleg kontroll av vedtak og  om bruk av fullmakter er rett  ifølge finansreglement . Vi må avvente fylkesmannen sitt vedtak før vi konkluderar med ansvarsforholda  i denne saka.

Kåre Olav Svarstad

-ordførar 
Side: 1 av 13

